
Sveitarstjórnarkosningar 31. maí 2014 – Samantekt Hagstofunnar 
 

Í nýjustu Hagtíðindum Hagstofunnar er samantekt á niðurstöðum kosninga til sveitarstjórna sem fram fóru 31. maí 

2014 og náðu til 74 sveitarfélaga.  Sjá: Hagtíðindi - Sveitarstjórnarkosningar 2014. 

Kosningaþátttaka í þessum kosningum var sú dræmasta í sveitarstjórnarkosningum til þessa eða 66,5%.  

Þátttaka kjósenda með erlent ríkisfang var 21%, tæp 57% meðal norrænna kjósenda en 17% meðal annarra 

erlendra ríkisborgara en alls höfðu 10.183 kjósendur með erlent ríkisfang og búsettir hér á landi kosningarrétt 

við sveitarstjórnarkosningarnar.  

Alls voru kjörnir 504 sveitarstjórnarmenn á landinu öllu, 282 karlar eða 56,0% og 222 konur eða 44,0%. Hlutfall 

kvenna af kjörnum fulltrúum hefur aldrei verið hærra.   

Taflan hér að neðan er unnin úr talnaefni þessarar samantektar og sýnir fjölda á kjörskrá eftir kyni og 

þátttökuhlutföll og samanburð við kosningarnar árið 2010. 

Yfir landshlutana var kosningaþátttakan á Suðurlandi í heild 76,4%, sem er 10 prósentustigum yfir 

heildarþátttöku á landinu öllu.  Hæst var þátttökuhlutfallið á Norðurlandi vestra, 79%, sem er tæpum 13 

prósentustigum hærra en yfir landið í heild, en lægst á Höfuðborgarsvæðinu, 66,2%. 

Innan Suðurlands var langmest kosningaþátttaka í Mýrdalshreppi 92.4% í heild og einnig eftir kyni, en minnst í 

Árborg,  72.8%.  Þátttökuhlutfallið milli kosninga lækkaði mest í Hrunamannahreppi en hækkaði mest í Ásahreppi. 

 

 

Það er athyglisvert að sjá hvað kosningaþátttakan frá síðustu kosningum árið 2010 hefur minnkað mikið í 

heildina, heil 7 prósentustig. Kjósendum á kjörskrá fjölgaði um 13.879 (6%) milli kosninga en þátttakendum í 

kosningunum fækkaði um 6.622, voru 165.238 árið 2010, en í fyrra 158.616.   

Á Suðurlandi fjölgaði á kjörskránni milli kosninga um 822, en þátttakendum fækkaði samt um 113.   

Sjá valdar myndir úr samantektinni á næstu síðu. 

